
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
* • রাজমাল । { দ্বিতীয়
সমৃদ্ধ জনপদ ও বাণিজ্যস্থান আছে । ত্রিপুরেশ্বর বিজয়মাণিক্য বঙ্গভিযান কালে, এই নদীপথে গমন করিবার কথা রাজমালায় পাওয়া যায় —
“ইছামতী পথে পঞ্চালী গেল পরে "
বিজয়মাণিক্য খণ্ড--১৬ পৃঃ ।
বর্তমান কালে এই নদী পূর্বের্বর ন্যায় খরস্রোতা নহে। এখন পথভ্রষ্টা এবং ক্ষীণতোয় হইয়াছে ।
ইটা —( ৫৭ পৃঃ—১০ পংক্তি ) ৷ ইহা একটা খণ্ডরাজ্যে গণ্য হইয়াছিল। বৰ্ত্তমান কালে এই ভূ-ভাগ শ্ৰীহট্ট জেলার অন্তর্গত একট পরগণায় পরিণত হইয়াছে । ত্রিপুরেশ্বর মহারাজ স্বধৰ্ম্ম পা ( রাজমালার মতে সধৰ্ম্মা বা স্বধৰ্ম্ম ) কৈলাসহরের রাজপাটে রাজত্ব করিবার কালে, বাৎস্তগোত্রীয় নিধিপতি নামক জনৈক সাগ্নিক ব্রাহ্মণ র্তাহার সভায় উপনীত হন । রাজা এই প্রভাবান্বিত বিপ্রের গুণে মুগ্ধ হইয়া, তদ্বারা এক যজ্ঞের অনুষ্ঠান করিয়াছিলেন । * এই যজ্ঞস্তে নিধিপতি এক বিস্তীর্ণ ভূ-ভাগ ব্রগোত্র স্বরূপ লাভ করেন। এই স্থান পূর্বে “মনুকুল’ নামে প্রসিদ্ধ ছিল । সে কালে, আধুনিক চেয়াল্লিশ, বালিশিরা, সাতগাও, ছয়চিরি, ইন্দনগর, ভামুগাছ, ইন্দেশ্বর ও বরমচাল এই আটটা পরগণ৷ লইয়া মনুকুল প্রদেশ গঠিত হইয়াছিল। নিধিপতি এই দানলব্ধ ভূমিতে নিজ বাসস্থান নিৰ্ম্মাণ করেন, এবং তাহার অনুরোধে তারও কতিপয় ব্রাহ্মণ তথায় তাসিয়া বাস করিতে থাকেন। কথিত আছে, উক্ত স্থান জঙ্গলাকীর্ণ অবস্থায় ছিল, ব্রাহ্মণবর্গ বাসভবন নিৰ্ম্মাণের নিমিত্ত দূরবর্তী উচ্চস্থান হইতে ইটা (ডেলা) ছুড়িয়া স্থান নির্বর্বাচন করিয়াছিলেন, এই ঘটনা হইতে স্থানের নাম "ইটা হইয়াছে । উত্তরেত্তর এই স্থানের সৌষ্ঠব ও সমৃদ্ধি বৰ্দ্ধিত হওয়ায় ইহা এক ক্ষুদ্র রাজ্যে পরিণত হইয়াছিল। নিধিপতির অধস্তন অষ্টম স্থানীয় ভানুনরায়ণ ত্রিপুরেশ্বর হইতে রাজা উপাধি লাভ করিয়াছিলেন । ই হার স্থাপিত রাজধানীর ‘রাজনগর’ নামকরণ হইয়াছিল। অদ্যপি তথায় প্রাচীন কীর্তিচিন্তু বিদ্যমান রহিয়াছে। এওলাতলি নামক নিধিপতির স্থাপিত বাসস্থানে অদ্যপি তাহার বংশধরগণ বাস করিতেছেন । ভানু নারায়ণের পুত্র সুবিদ নারায়ণ ইটার পরবর্তী অধিকারী।
ইহা মুসলমান প্রভাবের কাল । সুবে বাঙ্গালার নিয়োজিত দেওয়ান, রায় উপাধিধারী বৈদ্যবংশীয় আনন্দ নারায়ণ রায়ের সহিত রাজস্ববিষয়ক প্রশ্ন লইয়া সময় সময় ভানু নারায়ণের কলহ উপস্থিত হইত ; তিনি ত্রিপুরেশ্বরের আশ্রিত রাজা বলিয়া বঙ্গের দেওয়ানকে অগ্রাহ করিতেছিলেন। বড় য়া পাহাড়স্থিত পাগড়ীয়টিলায় এবং পর্বতপুরে সুবিদ নারায়ণ নিৰ্ম্মিত সেনানিবাসের ভগ্নাবশেষ অদ্যপি বিদ্যমান রহিয়াছে।
পূর্বোক্ত দেওয়ানের সহিত সামাজিক ঘটনা লইয়া রাজার আর এক নূতন কলহ


	এই যজ্ঞ বিবরণ এবং নিধিপতির পরিচয়, রাজমাল। প্রথম শহরের ১০৫ পৃষ্ঠায় দ্রষ্টব্য। ইহ। ৬০৪ খ্রিপুরাব্দের (১১৯৪ খৃঃ) ঘটনা।










[image: ]

[image: ]

'https://bn.wikisource.org/w/index.php?title=পাতা:শ্রীরাজমালা_(দ্বিতীয়_লহর)_-_কালীপ্রসন্ন_সেন_বিদ্যাভূষণ.pdf/৪৮৮&oldid=1277443' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ০১:০১টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

